
	 Bagaimana kesan al-Qur’ān kepada pendengar-pendengarnya dapat

diperhatikan daripada peristiwa yang tersebut di bawah ini

yang diriwayatkan oleh al-Bukhārī:

	 ‘Urwah ibn al-Zubayr meriwayatkan bahawa ‘Ā’ishah

Umm al-Mu’minīn berkata: Sepanjang yang saya ingat dalam

masa kecilku, saya tidak pernah melihat ibu bapa

saya melainkan menjalankan perintah-perintah agama (agama Islam),

dan tiada pernah berlalu sehari melainkan Rasulullah

ṣallā Allāhu ‘alayhi wa sallam datang ke rumah kami pada waktu

siang dan malam. Apabila orang-orang Islam tidak tahan

lagi menderita akan kekejaman kaum Musyrikin keluarlah

ayahku hendak berhijrah ke negeri Habsyah sehingga ia

tiba di suatu tempat yang bernama “Bark al-Ghamād” dan di sana

ia ditemui oleh Ibn al-Dughnah seorang ketua kaum

yang terkenal. Ia pun bertanya hendak ke mana wahai Abū Bakr?

Ayahku menjawab: Aku telah dikeluarkan oleh kaumku,

Untuk Wanita-wanita:

1.	Di Rumah Rasulullah		  0.50

2.	Hukum Bersuci			   0.40

3. 	Hukum Haid dan Nifas		  0.50

oleh itu aku hendak mengembara di bumi dan hendak

menyembah Tuhanku (dengan aman dari sebarang gangguan).

	 Ibn al-Dughnah berkata: “Orang yang seperti engkau,

wahai Abū Bakr, tidak patut keluar atau dikeluarkan

(dari tanah airnya), engkaulah orangnya yang terkenal suka

membantu orang miskin, yang menghubungkan silaturrahim,

yang menanggung beban orang yang lemah, yang menjamu dif,

dan yang menolong untuk menegakkan kebenaran. Oleh itu

aku sedia memberi perlindungan kepadamu. Kembalilah dan

beribadatlah kepada Tuhanmu di tanah airmu sendiri.”

	 Kembalilah ayahku bersama-sama dengan Ibn al-Dughnah, dan

pada petangnya Ibn al-Dughnah pun pergi menemui ketua-ketua kaum

Musyrikin Quraisy lalu berkata kepada mereka bahawa orang

yang seperti Abū Bakr tidak patut keluar atau dikeluarkan

(lalu menyebutkan jasa-jasanya satu persatu dan menyatakan

bahawa ia telah memberikan perlindungan untuk menjamin

keselamatannya). Kaum Musyrikin pun menghormati permintaan

Ibn al-Dughnah lalu berkata kepadanya: Suruhlah Abū Bakr

menyembah Tuhannya di rumahnya, biarlah dia sembahyang dan

membaca Qur’an di rumahnya sendiri seberapa ia suka,

dan jangan dia menyakiti perasaan kita dengan amal

ibadatnya, kerana kita takut kaum perempuan kita dan

anak-anak kita akan terpengaruh kepada amal ibadatnya.

	 Ibn al-Dughnah pun memberitahu perkara itu kepada

ayahku dan tinggallah ia (Sayidina Abū Bakr) menjalankan

ibadat dan membaca al-Qur’ān di rumahnya, kemudian ia

mendirikan sebuah masjid di kawasan rumahnya.

Perbuatan ayahku beribadat dan membaca Quran di masjidnya

itu menjadikan perempuan-perempuan dan anak-anak kaum Musyrikin

mengerumuni masjidnya itu dengan hairan dan takjub.

Apatah lagi ayahku bila membaca Quran selalu pula

menangis. Kaum Musyrikin gempar melihat hal itu lalu

memanggil Ibn al-Dughnah dan menceritakan perbuatan ayahku

kepadanya dan menyatakan bahawa mereka tidak akan menghormati

lagi jaminan Ibn al-Dughnah.

	 Ibn al-Dughnah pun bersegera mendapatkan ayahku

lalu menyampaikan perkara itu dan menyatakan kepadanya

supaya ayahku menjalankan ibadatnya di dalam rumah dengan

tidak dilihat oleh kaum Musyrikin, jika tidak,

maka ia akan menarik jaminannya dan tidak akan

melindunginya lagi.

	 Mendengarkan itu, ayahku berkata kepada Ibn al-Dughnah:

	 “Kalau begitu aku pulangkan balik kepadamu

akan jaminan dan perlindungan yang engkau berikan

kepadaku itu, cukuplah kepadaku perlindungan Allah

‘Azza wa Jalla.”

		 ‘Ā’ishah: al-Ṣiddīqah binti al-Ṣiddīq

			 

	 Riwayat hidup Sītī ‘Ā’ishah Umm al-Mu’minīn ialah suatu

riwayat yang indah dan menarik, buah kalam pujangga Arab yang terkenal,

Abbas Mahmoud al-Aqqad.

	 Buku yang berharga ini menggambarkan sifat isteri Rasulullah

yang menjadi contoh utama sebagai seorang guru, sebagai

seorang pendidik, sebagai seorang isteri yang setia, dan

sebagai seorang ratu “rumah tangga” dalam erti kata yang sebenar-benarnya.

	 Sangat penting dibaca oleh segala peringkat, terutama oleh

wanita-wanita Islam.

	 2 penggal tamat. Harga sepenggal $1.00 sahaja, belanja

mengirimnya 10 sen.

Pesanlah kepada penerbitnya:

		  Qalam, Singapura

(Terjemahan: Abdullah Basmeh)


